
QORAQALPOG‘ISTON RESPUBLIKASI TURIZM 
SEKTORIDAGI INTEGRATSIYANING NAZARIY 
ASOSLARI
Xalimova Fayyoza Nafasovna
TDIU Turizm kafedrasi katta o‘qituvchi

Annotatsiya: Mazkur maqolada Qoraqalpog‘istonning iqtisodiyotidagi ishlab chiqarish sohalari hamda xizmat 
ko‘rsatuvchi tashkilotlarning turizm sohasi bilan barqaror hamkorligini samarali yo‘lga qo‘yish, Qoraqalpog‘iston 
turizm sohasini boshqa sohalar bilan integratsiyalashuvini tizimli yo‘lga qoyish tahlil qilingan.

Kalit so‘zlar: Turizm, Qoraqalpog‘iston Respublikasi, xizmat, kasb-hunar, ta’limi, Orolbo‘yi.
Abstract: Effective establishment of stable cooperation of production sectors and service organizations in the 
economy of Karakalpakstan with the tourism sector. Integration of tourism industry of Karakalpakstan with 
other industries in a systematic way.

Key words: Tourism, Republic of Karakalpakstan, service, profession, education, Arolboyi.
Аннотация: Эффективное налаживание устойчивого сотрудничества производственных отраслей и 
организаций сферы услуг экономики Каракалпакстана с туристической сферой. Интеграция туристиче-
ской отрасли Каракалпакстана с другими отраслями на системной основе.

Ключевые слова: Туризм, Республика Каракалпакстан, услуга, профессия, образование, Аролбойи.

Bugungi kunda turizm dunyoning ko‘plab mamlakatlari iqtisodiyotining jadal rivojlanayotgan tar-
mog‘i bo‘lib, iqtisodiyotga qo‘shimcha sarmoya kiritilishini ta’minlaydi, ishsizlikni kamaytiradi va infra-
tuzilmani rivojlantirishga yordam beradi. Bu ishsizlik darajasini pasaytirish, aholi bandligini ta’min-
lash, transport faoliyatini, qurilish industriyasini rivojlantirishga katta ta’sir ko‘rsatmoqda, shuningdek, 
hududlarda milliy madaniyatni saqlashga xizmat qilmoqda. Yuqoridagi barcha omillarni hisobga olgan 
holda, davlat turizm faoliyatida turli xil rivojlanish dasturlarini yaratadi. 

«2022–2026-yillarda Qoraqalpog‘iston Respublikasining turizm salohiyatini rivojlantirish 
bo‘yicha qo‘shimcha chora-tadbirlar to‘g‘risida»gi O‘zbekiston Respublikasi Vazirlar Mahkamasi-
ning qarori qabul qilindi. Qarorga ko‘ra, Qoraqalpog‘iston Respublikasi, ayniqsa, Mo‘ynoq tumanining 
ijtimoiy-iqtisodiy rivojlanishi va turizm salohiyatini targ‘ib qiluvchi matnli, video materiallarni qoraqa-
lpoq, o‘zbek, rus va ingliz tillarida tayyorlab, ommaviy axborot vositalarida, jumladan, televidenie va 
radioda muntazam yoritib boriladi hamda turistik ob’ektlarga tarqatiladi. Xorijiy va mahalliy ommaviy 
axborot vositalari vakillari, jurnalistlar va blogerlar ishtirokida infoturlar tashkil qilinib, ular yoritib 
boriladi.

Orolbo‘yi mintaqasining ijtimoiy va madaniy-ma’rifiy salohiyatini yanada oshirish bo‘yicha «Orol 
orzusi» dasturida belgilangan chora-tadbirlar amalga oshiriladi.

Qoraqalpog‘iston Respublikasi Vazirlar Kengashi hamda Turizm va madaniy meros vazirligi ikki 
oy muddatda Ellikqal’a tumanidagi «Sharq yulduzi» ovul fuqarolari yig‘inining «Aqchako‘l» hudu-
dida turistik dam olish maskanlari, savdo-ko‘ngilochar xizmatlarini tashkil etish va shu maqsadda 
zarur infratuzilmani barpo qilish bo‘yicha hududning bosh rejasi ishlab chiqiladi, ikki oy muddatda 
Jamg‘arma mablag‘lari hisobidan Chimboy tumani «Kokshiqal’a» mahalla fuqarolar yig‘inida faoliyat 
olib borayotgan o‘tov (qora uy) tayyorlovchi hunarmandlar ustaxonalarini milliy ko‘rinishda ta’mirlash 
va hududni obodonlashtirish ishlarini tashkil qiladi.

Qoraqalpog‘iston Respublikasi Vazirlar Kengashi hamda Turizm va madaniy meros vazirligi 
mutasaddi vazirlik va idoralar bilan birgalikda: 

● Orolbo‘yi muammolari, ularni bartaraf etish hamda mintaqada turizmni rivojlantirish bo‘yicha 
amalga oshirilayotgan keng ko‘lamli ishlar bilan jahon hamjamiyatini yaqindan tanishtirish, 
xorijiy davlatlar, xalqaro tashkilotlar grantlari va investorlarning mablag‘larini hududga jalb 
qilish;

● xorijiy hamkorlar uchun «Orolbo‘yi ezgu niyat elchilari» xalqaro muloqot platformasini tashkil 
etish va Mo‘ynoqda xalqaro konferentsiya o‘tkazish;

● «yashil makon» umummilliy loyihasi doirasida yoshlarning ekologik madaniyatini oshirish, 
tashrif buyuruvchi mahalliy va xorijiy sayyohlar tomonidan Orolbo‘yi mintaqasining iqlimiga 
mos daraxt hamda saksovul ko‘chatlarini ekishni targ‘ib qilish;

● respublikadagi yoshlarning Mo‘ynoq tumaniga tashrifini tashkil etish, mahalliy yoshlar 
ishtirokida madaniy-ko‘ngilochar tadbir va ekologik aktsiyalar tashkil etish choralarini ko‘radi. 

Zamonaviy iqtisodiy tizimda integratsiya turizm industriyasini rivojlantirishning istiqbolli yo‘nal-
ishlaridan biri hisoblanadi. Integratsiyani shakllantirishning eng global shartlaridan biri jahon xo‘jalik 
tizimining rivojlanishi doirasida global turizm jarayonlarining o‘zaro bog‘liqligini kuchaytirishdir.

Integratsiyalashgan model – bu o‘zaro bog‘liq modellar yig‘indisi bo‘lib, ularning har biri jarayon 
faoliyatining alohida tomonlarini tavsiflaydi va ular birgalikda sohadagi vazifalarni o‘z vaqtida hamda 
aniq ma’lumotlarga tayangan holda bajarilishini ta’minlaydi.

Turizmdagi integratsiya – bu ta’sir doiralarini kengaytirish uchun bir nechta turistik hududlarni 
birlashtirish yoki shu sohani rivojlanishiga bevosita hamda bilvosita ta’sir etuvchi manfaatdor 
tomonlarning uzaro kelishuvidir.

Xizmat ko‘rsatish sohasi iqtisodiyotning bir qismi bo‘lib, u tijorat va notijorat xizmatlarning barcha 
turlarini o‘z ichiga oladi va yaqinda zamonaviy jamiyat hayotida etakchi o‘rinni egallaydi. Xizmat 
ko‘rsatish sohasiga quyidagilar kiradi: xizmat ko‘rsatish va ijtimoiy soha. Turizm ijtimoiy sohaga 
tegishli bo‘lib, turizmning dam olish, tibbiy, gastronomik, sport, ekskursiya va boshqalar kabi turlarini 
o‘z ichiga oladi.

Turizm integratsiyasining unifikatsiya darajalari uch guruhga bo‘lib o‘rganiladi:
■ Gorizontal integratsiya.
■ Vertikal integratsiya.
■ Diagonal integratsiya.

1-rasm: Turistik integratsiya birlashmaning bir necha darajalariga ega

1-rasmdagi ma’lumotlarni o‘rganib chiqib, shunday xulosaga kelishimiz mumkinki, jarayonlar 
integratsiyasi qonunlar yoki davlat organlari ishtiroki asosida emas, balki bozor munosabatlarini keng 
rivojlantirish asosida amalga oshiriladigan yana bir tamoyilga asos bo‘lishi mumkin. Bu jarayon esa 
turizmning o‘zi, xizmat ko‘rsatish, turdosh, qulaylik beruvchi va boshqa sohalarni rivojlantirishning 
barcha asosiy tarkibiy qismlari bo‘ylab rivojlanmoqda. Har bir yo‘nalishda yangi bo‘shliqlar va yangi 
bozorlarni zabt etish asosida shakllanadigan muayyan aloqa zanjirlari shakllanadi. Bu borada eng 
muvaffaqiyatli bo‘lganlar «yagona mahsulot» ishlab chiqarish turlari: mehmonxonalar, oziq-ovqat 
ishlab chiqarish, ichimliklar va boshqalar.

Qoraqalpog‘iston ichki va xalqaro sayyohlarga haqiqiy, noma’lum va gavjum bo‘lmagan sayohat 
yo‘nalishlarini taklif qilishi mumkin. Orol dengiziga ekstremal ekologik ekskursiyalardan, Nukusdagi  
I.Savitskiy nomidagi Davlat san’at muzeyiga tashrif buyurishgacha – Qoraqalpog‘istonning boy 

merosi O‘zbekistonning boshqa mintaqalaridan ajralib turadigan o‘ziga xos xususiyatlarga ega 
bo‘lgan madaniyat va urf-odatlarni qamrab oladi. Aynan shu sababli Qoraqalpog‘istonda barqaror tu- 
rizmni rivojlantirishga hissa qo‘shish uchun mintaqadagi turistik takliflarning barcha turlarini o‘rganish, 
infratuzilma va xizmatlarni takomillashtirish zarur.

Qoraqalpog‘istonning iqtisodiyotidagi ishlab chiqarish sohalari hamda xizmat ko‘rsatuvchi tash-
kilotlarning turizm sohasi bilan barqaror hamkorligini samarali yo‘lga qo‘yish. Ya’ni Qoraqalpog‘iston 
turizm sohasini boshqa sohalar bilan integratsiyalashuvini takomillashtirish. 

Qoraqalpog‘istonda turizmni rivojlantirish uchun hududdagi korxonalararo integratsiyani tashkil 
etish zarur. Korxonalararo integratsiya deganda turli hududdagi tuzilmalar o‘rtasidagi o‘zaro aloqa 
shakli tushuniladi. Shunday qilib, turizm sohasida Qoraqalpog‘iston respublikasi turizmiga bevosita 
va bilvosita ta’sir etuvchi sohalarning integratsiyani rivojlantirish yordamida quyidagi qulay o‘zga- 
rishlarni amalga oshirish mumkin.

Ta’lim bilan turizm integratsiyasi – bu birinchi navbatda buyurtma asosida kadrlar tayyorlash deb 
qaraydigan bo‘lsak nafaqat turizm sohasida balki boshqa turdosh sohalarning ham barqaror rivojla- 
nishi negizini sifatli kadrlar va malakali mutaxasislar tashkil etadi.

2019–2025-yillarda O‘zbekiston Respublikasida turizm sohasini rivojlantirish Konsepsiyasida quyi- 
dagilarni nazarda tutgan. Ya’ni yuqori malakali mutaxassislarni tayyorlash, xizmat ko‘rsatuvchi xodim- 
larni qayta tayyorlash va malakasini oshirish tizimini takomillashtirish:

● turizm sohasida kasb-hunar ta’limi muassasalaridagi kadrlari va bitiruvchilarining malakasini 
baholashni tashkil qilish;

● turizm sohasida xalqaro talablarga javob beradigan uzluksiz, ko‘p bosqichli ta’lim tizimini 
yaratish;

● ta’limning amaliyotga yo‘naltirilgan va modernizatsiyalashgan ta’lim standartlari, o‘quv-uslubiy 
dasturlar hamda ilg‘or axborot-kommunikatsiya texnologiyalarini joriy etish;

● ichki va kirish turizmi sohasida bevosita turistik xizmatlarni ko‘rsatuvchi turizm sohasi xodim-
lari (gidlar, yo‘riqchi-kuzatuvchi, turizm faoliyati subyektlari, umumiy ovqatlanish tashkilotlari, 
transport va boshqalar xodimlari) uchun majburiy malaka talablarini belgilaydigan standartlar 
ishlab chiqish;

● turizm sohasi xodimlarini turistlarga axborot berish ishlari va xavfsizlik bo‘yicha yo‘riqnom-
alarni o‘tkazish qoidalarga o‘qitish bo‘yicha tizimni ishlab chiqish va joriy qilish;

● ta’lim jarayoniga xorijiy mutaxassislarni jalb qilish orqali turizm sohasida kadrlar malakasini 
oshirish tizimini takomillashtirish, shuningdek,  turizm sohasida kadrlar malakasini oshirish 
tizimini tashkil etish uchun, shu jumladan hududlarda ta’lim muassasalari sonini oshirish;

● turizm sohasida kadrlar tayyorlash uchun etakchi xorijiy oliy o‘quv yurtlari filiallarini ochish.
Yuqorida sanab o‘tilgan chora-tadbirlarni amalga oshirish professional kadrlar tayyorlovi borasida 

integratsiyalashgan tizimni yaratish, ta’lim va xizmat ko‘rsatish sifatini oshirish, yuqori malakali 
menejer, administrator, operator va porte oshpazlarga bo‘lgan ehtiyojni qondirishga xizmat qiladi.

Foydalanilgan adabiyotlar ro‘xati:
1. «2022—2026-yillarda Qoraqalpog‘iston Respublikasining turizm salohiyatini rivojlantirish bo‘yicha qo‘shimcha chora-tad-

birlar to‘g‘risida»gi O‘zbekiston Respublikasi Vazirlar Mahkamasining qarori.
2. Qoraqalpog‘istonning turizm salohiyati: yangi imkoniyatlar va muammolar bmttd va yuneskoning qo‘shma dasturi doi-

rasoda onlayn tarzda muhokamasi.
3. Tеоретические основы интеграции в туристической сфере. —2019 г.
Леденева Е.О
4. https://www.undp.org/uz/uzbekistan/press-releases.
5. https://kun.uz

